
IS-SACERDOT LI JFITTEX

Insellem lilek, poplu ta’ Alla, li llejla mzejjen bil-prezenza tal-E.T. il-President tar-
Repubblika, tieghek, Ministru Giovanna Debono fil-vesti ta’ Agent Prim Ministru, u
tieghek, Dr Muscat, bhala Kap tal-Oppozizzjoni. U jiena nsellmilkom mhux biss fuq
livell personali imma anki fl-ufficcju taghkom, li ghalija jfisser hafna f’din il-
Quddiesa ta’ radd il-hajr ghad-don tas-sacerdozju.

Il-figura tar-Raghaj it-Tajjeb

Huti Kristjani, ghadna kif smajna t-thabbira tal-Vangelu li normalment norbtuha mar-
Raghaj it-Tajjeb, imma wagqt li kont nimmedita u nistudja din is-silta ghadda hsieb
minn mohhi, ghax barra 1-figura tar-Raghaj it-Tajjeb hemm ukoll in-naghag, illi f’silta
ohra tal-Vangelu jghidilna li huma minghajr raghaj. Meta gieghed jghidilna minghajr
raghaj gieghed jesprimi bzonn li ghandhom in-naghag, illi jien nisthajjilhom geghdin
ifittxu.

In-naghag li jfittxu

Gesl jghidilna li n-naghag jisimghu u jaghrfu lehnu, u anki dan jikkonfermali li n-
naghag ghandhom sinifikat li tajjeb nirriflettu fuqu. Huma qeghdin ifittxu; u
x’qeghdin ifittxu? Qeghdin ifittxu xi haga, jew ahjar xi hadd li saflahhar jaghtihom
sens fil-hajja. Qeghdin ifittxu dik il-haga jew xi hadd li jissodifaw il-htigijiet 1-aktar
profondi tal-bniedem. Qeghdin ifittxu dak li huwa tajjeb, veru u sabih.

Gheziez tieghi, jekk ahna noqtlu din ix-xewqa jew dan il-bzonn li jwassluna biex
infittxu din it-twegiba 1-hajja taghna tkun miskina. Jekk xi hadd jipprova johnoq fina
din ix-xewqa li ahna nsibu x’inhu I-veru, it-tajjeb u s-sabih ikun ged jaghmel sfregju
lill-hajja umana.

Ix-xrik u I-lupu li jfittxu l-qerda tan-naghag

II-vangelu mhux biss ikellimna fuq ir-Raghaj it-Tajjeb u mhux biss ikellimna fuq
naghag li ged ifittxu, imma jkellimna wkoll fuq ix-xrik u l-lupu li t-tnejn ghandhom
funzjoni partikulari: dik illi jnehhu u jiehdu I-hajja tan-naghag. Dawn huma r-
realtajiet ta’ Zmienna.

Il-monoteizmu fl-Ewropa

I1-Papa Benedittu, meta ftit xhur ilu kien fuq vjagg pastorali fi Franza, f’diskors li
huwa ghamel lill-intelligentsia Franciza tkellem fuq il-monoteizmu fl-Ewropa. II-
Papa qal li kien hemm Zmien meta fl-Ewropa kollox kien fluwidu u meta hafna
affarijiet kienu vojta ghax ma jissodisfawx lill-bniedem, u ghalhekk m’humiex deheb
kif jidhru. Huwa f’dan il-kuntest li fil-qalb tal-bniedem, li hi ghatxana biex tfittex u
ssib dak ix-xi hadd li jista’ jissodisfaha, nibet il-moviment tal-monoteizmu li kellu
bhala bazi u regola bazilari tieghu dak li nsejhulu “quere Domino”, li jfittex lil Alla.
Kien dan I-impenn ta’ tiftix ta’ min huwa Alla li ta ¢ertezza lis-socjeta u ghenha biex
terga’ tirkupra l-identita taghha u biex tevita dak il-voijt.



Gheziez tieghi, il-Papa jkompli jghid li jekk is-so¢jeta Ewropea jkollha tirrinunzja
ghal dan it-tiftix ta’ Alla u jekk is-socjeta Ewropea jidhrilha li tista’ tghaddi minghajr
Alla u teskludih u taghtih il-genb, allura tkun ged taghmel zball fundamentali ghax
ifalli mhux il-Kristjanizmu imma l-umanizmu.

Moviment li jfittex lil Alla

Ladarba ahna sacerdoti ta’ Alla llum u poplu ta’ Alla li ged nimxu llum irridu
nirriflettu fuq x’qed jigri llum u nitghallmu mill-istorja. Is-sitwazzjoni tal-lum tixbah
hafna lil dak iz-zmien meta 1-Ewropa kellha bzonn ta’ dak il-moviment li kien
gieghed ifittex lil Alla u li mbaghad gab rivoluzzjoni kulturali enormi. Qeghdin ahna
llum infittxu lil Alla? Fina hemm dawn ix-xewqat, imma geghdin ahna dawn ix-
xewqat nizviluppawhom u nahdmu fughom, jew geghdin nifgawhom? II-Kristjan
huwa pellegrin 1li ghandu triq twila quddiemu, u ghalkemm huwa mghammed u
ghalkemm jemmen f’Alla 1-Missier, f’Sidna Gest Kristu u fl-Ispirtu s-Santu, huwa
bniedem li ghadu ma kisibx l-gharfien kollu u I-verita kollha. Il-Kristjan nistghu
niddeskrivuh bhal wiehed jew wahda li kontinwament qed ifittex lil Alla, u hekk ukoll
jien nara lis-sacerdot illejla.

Is-sacerdot fit-tfittxija tieghu ghal Alla

Is-sacerdot, bhall-Kristjan, huwa dak li gieghed ifittex u jipprova jkompli jidhol fil-
galba tal-misteru ta’ Alla, u jekk jieqaf ifittex jigrilu dak li ahna ghidna ghas-so¢jeta
b’mod generali.

Anki jien, li ged ni¢celebra 1-hamsa u ghoxrin sena tal-ministeru sacerdotali, nista’
nghidilkom 1i jien ukoll gieghed infittex. Jien ukoll ghandi certi mistogsijiet li
ghadhom miftuhin, u allahares ma jkunux dawn il-mistogsijiet biex jien inkompli
nistagsi, ninvestiga u nsib.

Naghtikom ftit ezempji. Jiena hsibt li fiz-zmien tas-seminarju tghallimt it-teologija u
sirt naf lil Alla. Imma m’hux hekk! Jien fis-seminarju tghallimt fuq Alla, imma
mbaghad ridt inkun jien li nsir naf lil Alla u naghmel l-esperjenza ta’ Alla fil-hajja
tieghi. M’hux bizzejjed li jkollok gharfien ta’ Alla jekk ma jkollokx din 1-esperjenza
intima tieghu. Din l-esperjenza ma tigix mil-lum ghal ghada. Dan huwa process ta’
hajja.

Jien kont nahseb li 1-Kristjan, u s-sacerdot iktar u iktar, irid ikun bniedem perfett,
minghajr dnub. Imma m’hux hekk! Hija propju n-natura umana u dghajfa bid-dnub
fil-hajja tieghi 1li tghinni biex naghmel esperjenza tal-konverzjoni u biex
kontinwament nesperjenza l-hniena infinita ta’ Alla, process li jiehu I-hajja kollha
kemm hi.

Hamsa u ghoxrin sena ilu jien kont nahseb li s-sacerdot jaghmel success jekk jaghmel
xi opra kbira u jekk jaghmel hoss gawwi. Imma m’hux hekk! Nahseb li fil-hajja
tieghi kien hemm dawn il-hsejjes kbar, imma mhux hemm sibtu lil Alla. Lil Alla
sibtu hdejn is-sodda tal-marid u ta’ min wasal ghall-mument tal-verita fil-punt tal-
mewt. Hemmbhekk jien mort biex minghalija naghti lezzjoni u dik il-lezzjoni hadtha
minghand dak il-pazjent.

Jien sibt lil Alla, jew ahjar doqt lil Alla, fil-konfessjonarju, fejn il-Mulej ghamel
mieghi hwejjeg kbar bhala konfessur, u dan meta intom, poplu ta’ Alla, ghax



ghandkom fiducja fis-sacerdot, tigu ghandu biex titolbu mahfra. Kif tistghu intom ma
tirrealizzawx 1li meta qeghdin tistqarru d-dghufija taghkom geghdin taghmlu stqarrija
tal-fidi u tal-fidu¢ja taghkom fil-hniena ta’ Alla? Din ghalija hija lezzjoni kbira li
tlaggaghni ma’ Alla.

Jien kont nahseb li Alla sa jkun trasparenti u li narawh flimkien, imma qed ninduna li
Alla iktar ikellimni meta jkun mohbi u meta propju jien nahseb li huwa assenti fil-
hajja tieghi.

Jiena kont nahseb li fi hdan il-poplu ta’ Alla sa taghmel l-esperjenza diretta ta’ Alla.
Imma m’hux hekk! Propju fi hdan il-poplu ta’ Alla ssib esperjenzi li jnisslulek id-
dubju, imma dak l-istess dubju huwa ta’ gid, ghaliex iwasslek biex tintelaq iktar
f’idejh.

Jien kont nahseb li Alla taghna huwa Alla tal-glorja, Alla tal-Ghid il-Kbir. Huwa
wkoll hekk! Imma Alla taghna huwa Alla li tant habbna li ta hajtu ghalina fuq is-
Salib u lilna qalilna: “Min jrid jigi warajja ma jintilifx wara hafna tlellix imma jerfa’
salibu ta’ kuljum u jimxi warajja”. M’hix lezzjoni hafifa!

Nistqarr maghkom li matul dawn il-hamsa u ghoxrin sena dan ma kienx facli, imma
f’dawn ic-¢irkustanzi jien fittixt u ghadni nfittex li nsib twegibiet, u forsi twegibiet
ahjar. Imma nizgurakom, kif tistghu tizgurawni intom, ghax intom ukoll tghaddu
mill-istess esperjenzi, li Alla I-Imbierek jurik li inti m’intix wahdek u bil-mod il-mod
jizvela lilu nnifsu, u hemmhekk issib dawk it-twegibiet li kellhom dawk in-naghag li
huma minghajr raghaj.

Is-sacerdot ifittex biex jifhem lil min ged ifittex

Gheziez tieghi, dan kollu huwa ta’ benefi¢¢ju kbir ghas-sacerdot, mhux biss ghall-
hajja Kristjana tieghu imma wkoll biex huwa u jfittex ikun jista’ jifhem u jghin lil min
qed ifittex, u allura lill-poplu ta’ Alla.

Dawn l-esperjenzi fil-hajja sacerdotali lilna jistimulawna u jhegguna halli anki jekk
fina, il-poplu ta’ Alla, ged torqod din ix-xewqa li nfittxu lil Alla, talingas ahna bil-
grazzja ta’ Alla nqajmu fikom dan il-gost ta’ Alla. U hawnhekk jidhol ir-rwol tar-
raghaj. Ahna ghandna minn tat-tnejn, jigifieri minn tan-naghag u minn tar-raghaj.

S’issa jien lir-raghaj sejjahtlu r-Raghaj it-Tajjeb, imma fil-Grieg ghandu verzjoni
differenti, li hija “kalos”, li jfisser ir-Raghaj is-Sabih. Fi Kristu hemm il-gabra ta’
dak li huwa veru, tajjeb u sabih. Anzi l-gmiel jigbor fih dawn I-ekwivalenti kollha.
Fejn deher u kif irid jidher issa dan il-gmiel fir-rghajja u f’dawk li gqeghdin ifittxu? II-
gmiel ta’ Kristu m’hux gmiel estetiku li jghammex 1-ghajnejn, imma I-gmiel tal-karita
u l-imhabba. Ghalhekk fil-vangelu Gesu Kristu jghidilna li r-Raghaj jaghti hajtu
ghan-naghag tieghu, halli meta jaghti hajtu hemmhekk jidhru fl-agwa taghhom 1-
imhabba u I-gmiel ta’ Kristu. Hemm ikollna twegiba illi tissodisfa dak l-ghatx li
hemm f’kull wiehed u wahda minna, li suppost geghdin infittxu lil Alla.

Talb ghas-sacerdoti

Gheziez tieghi, dawn huma I-ftit riflessjonijiet i hassejt li bhala sacerdot, u llum ukoll
bhala isqof taghkom, nagsam maghkom. Halluni nheggigkom biex titolbu ghas-
sacerdoti kollha, li huma mhux biss il-mimmi tal-ghajnejn ta’ Alla imma wkoll il-



mimmi ta’ ghajnejn l-isqof taghkom; jigifieri kull wiehed li hawn prezenti madwar
dan l-altar u ohrajn li llelja huma impenjati f’hidma pastorali u ma setghux ikunu
maghna. Itolbu ghalina, halli ahna wkoll ma nehdewx infittxu, ghax ahna wkoll
nistghu nghejjew bhal haddiehor. Jalla bit-tiftix taghna, jghaddu kemm jghaddu s-
snin, ahna mhux biss nistaghnew fil-qdusija, imma nkunu nistghu naghtu lilkom u lis-
socCjeta ta’ zmienna — li allahares tieqaf tfittex lil Alla —l-aqwa servizz.



